
	1. ՀՀ պետական եկամուտների կոմիտե

	թիվ 01/3-2/41890-2023

	1. Մաքսային մարմինները կարող են տրամադրել մաքսային արժեքի որոշման մեթոդների վերաբերյալ նախնական որոշում միայն մաքսային արժեքի որոշման մեթոդների ընտրության համար՝ առաջնորդվելով Օրենսգրքի 5-րդ գլխով։ Կարծում ենք, որ մաքսային արժեքի որոշման մեթոդների վերաբերյալ մաքսային մարմինների կողմից նախնական որոշումը չի կարող վերաբերել մաքսային արժեքի թվային մեծությանը։
	Ընդունվել է ի գիտություն

Նախագծում սահմանված չէ այնպիսի կարգավորում, որի համաձայն՝ Նախնական որոշումը վերաբերելու է մաքսային արժեքի մեծությանը: Նախագծի և դրա ընդունման համար հիմք հանդիսացող՝ «Մաքսային կարգավորման մասին» ՀՀ օրենքի 23-րդ հոդվածի 2-րդ մասով նախատեսված դրույթի ամբողջ տրամաբանությունը վերաբերում է մաքսային արժեքի որոշման մեթոդի վերաբերյալ նախնական որոշման տրամադրմանը:

	2. Կարծում ենք, որ նախագծի էությունը պետք է հանգի նրան, որ դիմումատուի կողմից ներկայացված փաստաթղթերի հիման վրա տրամադրվի եզրակացություն` մաքսային արժեքի որոշման 1 մեթոդի կիրառելի լինելու վերաբերյալ։ Եթե եզրակացությունը բացասական է, ապա մաքսային մարմինը դիմումատուին կներկայացնի նաև մաքսային արժեքի որոշման 1 մեթոդը կիրառելի չլինելու պատճառները, ինչը կարող է օգնել դիմումատուին մինչև ապրանքների ներմուծումը փաստաթղթային խնդիրները կարգավորելու և գործարքի գնի մեթոդը կիրառելու խոչընդոտները վերացնելու համար։
	Ընդունվել է ի գիտություն
Նախագծի ընդունման համար հիմք հանդիսացող՝ «Մաքսային կարգավորման մասին» օրենքի 23-րդ հոդվածի 2-րդ մասով նախատեսված դրույթի համաձայն՝ Կառավարությունը սահմանում է ՀՀ ներմուծվող ապրանքների մաքսային արժեքի որոշման մեթոդների վերաբերյալ մաքսային մարմինների կողմից նախնական որոշումների տրամադրման կարգն ու պայմանները:
Ավելին, ԵԱՏՄ մաքսային օրենսգրքի 38-րդ հոդվածի 19-րդ կետով նույնպես նախատեսված չէ, որ նախնական որոշումները տրամադրվում են մաքսային արժեքի որոշման 1-ին մեթոդի վերաբերյալ: Միաժամանակ, ԵԱՏՄ-ում կիրառվող փորձի համաձայն՝ ՌԴ և Ղազախստանի Հանրապետությունում գործող կարգերով նույնպես նման մոտեցում կիրառված չէ:
Մյուս կողմից, Նախագծի բնույթից ելնելով՝ մաքսային մարմնի կողմից բոլոր դեպքերում հնարավոր է տրամադրել նախնական որոշում մաքսային արժեքի որոշման 1-ին մեթոդի կիրառության վերաբերյալ: Հետևաբար, սահմանված կարգով կարող է տրամադրվել նաև նախատեսված մյուս մեթոդների կիրառության վերաբերյալ նախնական որոշում: 

	3. Հաշվի առնելով Օրենսգրքի 38-րդ հոդվածի 19-րդ կետը՝ անհրաժեշտ ենք համարում սահմանել հստակ դեպքեր, թե երբ հայտարարատուները կարող են դիմել ՀՀ ՊԵԿ՝ ներմուծվող ապրանքների մաքսային արժեքի որոշման մեթոդների վերաբերյալ նախնական որոշումներ ստանալու համար, որ դեպքերի շրջանակներում պետք է որոշվի  դրանց տրամադրման կարգն ու պայմանները։ Մասնավորապես․
· Նման դեպքերից կարող են լինել, երբ ապրանքները ներմուծվում են Միության տարածք անհատույց պայմանագրերով․ նվիրատվության, անհատույց մատակարարման պայմանագրերով (օրինակ՝ գովազդային, ցուցահանդեսային նմուշների անհատույց մատակարարման պայմանագիր), ընդ որում այդ ապրանքները այլ ապրանքների հետ միասին կարող են ներմուծվել մեկ առևտրային փաստաթղթով՝ օրինակ հաշիվ-ապրանքագիր։
· Նման դեպքերից կարող են լինել, երբ ապրանքները ներմուծվում են Միության տարածք և դրանց մաքսային արժեքը որոշվելու է հետաձգված կարգով։
Կարծում ենք, որ վերոնշյալ առաջարկների չընդունման պարագայում կունենանք իրավիճակ, երբ անկառավարելի քանակությամբ հայտեր, դիմումներ կներկայացվեն մաքսային մարմիններին համատարած բոլոր գործարքների մասով, որտեղ կարող են ներկայացվել մաքսային օրենսդրությամբ սահմանված այն բոլոր փաստաթղթերը, որոնք միևնույն ժամանակ ևս մեկ անգամ անհրաժեշտ կլինի ներկայացնել ապրանքների ՀՀ ներմուծումից հետո՝ մաքսային հսկողության ժամանակ։ Ուստի նույն գործարքի մասով կառաջանա մարդկային ռեսուրսների կրկնապատկման անհրաժեշտություն, որոնք կկարողանան նման ծավալի հայտերն ուսումնասիրել անկախ այն հանգամանքից, որ նույն գործընթացն իրականացվելու է մաքսային հայտարարագրման ժամանակ։ Ընդ որում տվյալ գործընթացի կիրառման ժամանակ ի հայտ են գալու դեպքեր, երբ մաքսային արժեքի որոշման մեթոդի նախնական որոշման առկայության դեպքում փորձ է արվելու նման փաստաթղթերով ներկայացնել ոչ արժանահավատ մաքսային արժեքներ, ընդ որում հարկ է նշել, որ վերը նշված որոշման տրամադրման համար մաքսային մարմինների կողմից չեն կարող ուսումնասիրվել և հաստատվել մաքսային արժեքի բուն մեծությունը, ինչպես նաև մաքսային արժեքի որոշման մեթոդի նախնական որոշման առկայությունը թյուրիմացաբար կարող է ընկալվել մաքսային արժեքի մեծության ընդունում մաքսային մարմինների կողմից։
	Ընդունվել է:
Նախագծով հաստատվող կարգի 3-րդ կետով սահմանվել են հստակ դեպքեր, երբ կարող է ներկայացվել Նախնական որոշում ստանալու համար դիմումը:

	4. Նախագծի 6-րդ կետում առաջարկում ենք դիմումի մեջ ներառվող տեղեկությունների հետ ավելացնել «խ» ենթակետ՝ «լիցենզիոն պայմանագիր, հաշիվ-ապրանքագիր, բանկային վճարային փաստաթղթեր, ներմուծվող ապրանքներին դասվող մտավոր սեփականության օբյեկտների օգտագործման համար կատարվող վճարների վերաբերյալ տեղեկություններ պարունակող հաշվապահական և այլ փաստաթղթեր» նկարագրությամբ։
	Ընդունվել է:
Նախագծով հաստատվող կարգի 6-րդ կետում լրացվել է «խ» ենթակետ:

	5. Նախագծով նախատեսվում է սահմանել ՀՀ ներմուծվող ապրանքների մաքսային արժեքի որոշման մեթոդների վերաբերյալ մաքսային մարմինների կողմից նախնական որոշումների տրամադրման կարգն ու պայմանները, ինչպես նաև նախնական որոշումների կիրառության կարգն ու ժամկետները: Նախագծով սահմանվող կարգի 1-ին կետի համաձայն՝ կարգով սահմանվում են ՀՀ ներմուծվող ապրանքների մաքսային արժեքի որոշման մեթոդների կիրառման վերաբերյալ մաքսային մարմինների կողմից նախնական որոշման ընդունման, ընդունումը մերժելու, տրամադրման, դադարեցման, ինչպես նաև Նախնական որոշման կիրառության ժամկետների հետ կապված հարաբերությունները:
Առաջարկում ենք Կարգի 1-ին կետը խմբագրել և համապատասխանեցնել լիազորող նորմի բովանդակությանը։
	Ընդունվել է:
Նախագծով հաստատվող կարգում կատարվել է համապատասխան փոփոխություն:

	6. Առաջարկում ենք Կարգի երկրորդ անգամ թվագրված 1-ին կետի թվագրումը շտկել և նշված կետում «Հայաստանի Հանրապետության պետական եկամուտների կոմիտեի համապատասխան գործառույթներ իրականացնող ստորաբաժանումը (այսուհետ՝ Մաքսային մարմին)» բառերը փոխարինել «մաքսային մարմնի» բառերով։
	Ընդունվել է:
Նախագծով հաստատվող կարգում կատարվել է համապատասխան փոփոխություն:

	7. Նկատի ունենալով, որ Կարգով չեն կարող սահմանվել ձևեր, ուստի առաջարկում ենք Կարգի 2-րդ, 10-րդ, 14-րդ, 16-րդ, 29-րդ, 36-րդ կետերում «ձևը սահմանվում է սույն կարգի Ձև N --- ով» բառերը փոխարինել «համաձայն Ձև N----ի» բառերով։
	Ընդունվել է:
Նախագծով հաստատվող կարգում կատարվել են համապատասխան փոփոխություններ:

	8. Կարգի 3-րդ կետում նախատեսվում է, որ դիմումը ներկայացվում է դրան կցվող փաստաթղթերով, իսկ Կարգի 6-րդ կետի համաձայն՝ Դիմումատուն Դիմումի հետ ներկայացնում է նաև իր մոտ եղած փաստաթղթերն ու տեղեկությունները։ Հաշվի առնելով, որ Դիմումով արդեն իսկ ներառված են ներկայացվող փաստաթղթերը և տեղեկությունները, առաջարկում ենք Կարգի 6-րդ կետը խմբագրել։
	Ընդունվել է:
Նախագծով հաստատվող կարգում կատարվել է համապատասխան փոփոխություն:

	9. Կարգի 8-րդ կետով ներկայացված են Դիմումի մերժման հիմքերը, սակայն Կարգի 9-12-րդ կետերով հնարավորություն է տրվում դիմումատուին դիմումում առկա թերությունները շտկելու և տեղեկությունները ու փաստաթղթերը սահմանված պահանջներին համապատասխանեցնելու համար, ինչն ըստ էության մերժման հիմք չի հանդիսանում, ուստի առաջարկում ենք խմբագրել Կարգի 8-րդ կետը՝ նախատեսելով դիմումի վերադարձման հիմքերը։
	Ընդունվել է:
Կարգի խմբագրված տարբերակի 11-րդ կետում հստակեցվել են դիմումի վերադարձման հիմքերը թերությունների ուղղման նպատակով, իսկ 15-րդ կետով սահմանվել են նախնական որոշման տրամադրումը մերժելու հիմքերը:

	10. Սույն գրության 1-ին կետի տրամաբանությունից ելնելով՝ առաջարկում ենք Կարգի 13-րդ կետում «Նախնական որոշում չի կայացվում» բառերը փոխարինել «Նախնական որոշման տրամադրումը մերժվում է» բառերով։ Նույն առաջարկը վերաբերում է նաև Կարգի 14-րդ կետին։
	Ընդունվել է:
Նախագծով հաստատվող կարգում կատարվել է համապատասխան փոփոխություն:

	11. Կարգի 17-րդ կետի համաձայն՝ Նախնական որոշումը Մաքսային մարմնի կողմից ընդունվում և տրամադրվում է Դիմումատուին պայմանով, որ Ապրանքները ներմուծվում են մեկ արտաքին տնտեսական առուվաճառքի պայմանագրի (մատակարարման պայմանագիր) կատարման շրջանակներում, համաձայն որի՝ Ապրանքները հանդիսանում են վաճառքի առարկա և վաճառվում են Եվրասիական տնտեսական միության մաքսային տարածք արտահանման համար, ինչպես նաև այդ պայմանագրով Ապրանքների արժեքը գերազանցում է 1 մլն. դրամին համարժեք գումարը:
Նկատի ունենալով, որ Կարգով ենթակա է կարգավորման նախնական որոշումների կիրառության կարգը, ուստի առաջարկում ենք նշված կետով առանձին դրույթ նախատեսել նախնական որոշումների կիրառության կարգը կանոնակարգելու վերաբերյալ։
	Չի ընդունվել:
Նախագծով հաստատվող կարգով արդեն իսկ սահմանված է Նախնական որոշումների կիրառության կարգ, իսկ նշված դեպքում առանձին կիրառության կարգ սահմանելու անհրաժեշտությունը բացակայում է:

	12. Կարգի 18-րդ կետով սահմանվում է, որ Նախնական որոշումը կրում է խորհրդատվական բնույթ։  Իրավական որոշակիության սկզբունքից ելնելով՝ առաջարկում ենք խմբագրել կետը։ 
	Ընդունվել է:
Նախագծով հաստատվող կարգում կատարվել է համապատասխան փոփոխություն:

	13. Առաջարկում ենք Կարգի 22-րդ կետում «վերադասության» բառը փոխարինել «վարչական» բառով, հիմք ընդունելով «Վարչարարության հիմունքների և վարչական վարույթի մասին» օրենքի 70-րդ հոդվածի 1-ին մասի պահանջը։
	Ընդունվել է:
Նախագծով հաստատվող կարգում կատարվել է համապատասխան փոփոխություն:

	14. Միաժամանակ հաշվի առնելով «Վարչարարության հիմունքների և վարչական վարույթի մասին» օրենքի պահանջները, առաջարկում ենք Կարգի 23-րդ և 24-րդ կետերը համապատասխանեցնել հիշյալ օրենքով պահանջվող իրավակարգավորումներին։
	Ընդունվել է:
Նախագծում կատարվել են համապատասխան փոփոխություններ:

	2. ՀՀ էկոնոմիկայի նախարարություն
	07.07.2023թ

	
	թիվ 04/12690-2023

	1. Նախագծին կից հավելվածի վերնագիրը համապատասխանեցնել «Մաքսային կարգավորման մասին» օրենքի 23-րդ հոդվածի 2-րդ մասի և նախագծի 1-ին կետի պահանջներին:
	Ընդունվել է:
Նախագծում կատարվել է համապատասխան փոփոխություն:

	2. Կարգի 1-ին կետում «սահմանում են» բառերը փոխարինել «կարգավորվում են» բառերով:
	Ընդունվել է:
Նախագծում կատարվել է համապատասխան փոփոխություն:

	3. Կարգի 11-րդ կետում ««Եվրասիական տնտեսական միության մաքսային տարածք ներմուծվող ապրանքների մաքսային արժեքի մաքսային հսկողության առանձնահատկությունների մասին 2018 թվականի մարտի 7-ի թիվ 42 որոշմամբ հաստատված կարգի» արտահայտությունը փոխարինել «Եվրասիական տնտեսական միության մաքսային տարածք ներմուծվող ապրանքների մաքսային արժեքի մաքսային հսկողություն իրականացնելու առանձնահատկությունների մասին 2018 թվականի մարտի 27-ի թիվ 42 որոշմամբ հաստատված հիմնադրույթի» արտահայտությամբ:
	Ընդունվել է ի գիտություն:
Նախագծում կատարվել էր համապատասխան լրացումը, սակայն այն հանվել է ՀՀ արդարադատության նախարարության կողմից ներկայացված եզրակացության համաձայն: Նշվել է որոշման կրճատ անվանումը:

	4. Կարգի 13-րդ կետը խմբագրել, քանի որ 11-րդ կետով ժամկետներ սահմանված չեն:
	Ընդունվել է:
Նախագծում կատարվել է համապատասխան փոփոխություն:

	5. Կարգի 16-րդ կետում «դիմումի» բառից առաջ լրացնել «եթե» բառը:
	Ընդունվել է:
Կարգի 16-րդ կետը խմբագրվել է այնպես, որ բարձրացված հարցը կարգավորվի, սակայն նախադասությունը չսկսվի «եթե» բառով:

	6. Կարգի 34-րդ կետն անհրաժեշտ է խմբագրել՝ այն համապատասխանեցնելով 35-րդ և 36-րդ կետերի դրույթներին։
	Չի ընդունվել:
Առաջարկության էությունը անհասկանալի է, որը չի պարզաբանվել նաև աշխատանքային քննարկման արդյունքում:

	3. Արդարադատության նախարարություն
	30.08.2023թ

	
	թիվ /27.0.01/39014-2023

	1. ՀՀ կառավարության որոշման նախագծի վերնագրից, 1-ին կետից և Նախագծով հաստատված հավելվածի (այսուհետ՝ Հավելված) վերնագրից առաջարկում ենք հանել «կիրառման» բառը, ինչպես նաև «նաև» բառից հետո կիրառվող «նախնական» բառը՝ նկատի ունենալով Նախագծի նախաբանում նշված լիազորող նորմի՝ «Մաքսային կարգավորման մասին» օրենքի 23-րդ հոդվածի 2-րդ մասի բովանդակությունը:
	Ընդունվել է:
Նախագծում կատարվել են համապատասխան փոփոխություններ:

	2. Նախագծի 1-ին կետում անհրաժեշտ է «Հաստատել» բառը, իսկ 2-րդ կետում՝ «հաստատվող» բառը փոխարինել համապատասխանաբար «Սահմանել» և «սահմանվող» բառերով՝ հաշվի առնելով «Մաքսային կարգավորման մասին» օրենքի 23-րդ հոդվածի 2-րդ մասի դրույթը և Նախագծի վերնագիրը:
	Ընդունվել է:
Նախագծում կատարվել են համապատասխան փոփոխություններ:

	3. Նախագծի նախաբանում «օրենքի» բառից առաջ «Հայաստանի Հանրապետության» բառերն անհրաժեշտ է հանել՝ հաշվի առնելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները:
	Ընդունվել է:
Նախագծում կատարվել է համապատասխան փոփոխություն:

	4. Նախագծի 3-րդ կետում «հրապարակման օրվան հաջորդող օրը» բառերն առաջարկում ենք փոխարինել «հրապարակմանը հաջորդող օրվանից» բառերով՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասի կարգավորումը:
	Ընդունվել է:
Նախագծում կատարվել է համապատասխան փոփոխություն:

	5. Հավելվածի 1-ին կետում առաջարկում ենք «որոշման» բառից հետո լրացնել «մեթոդների» բառը՝ համապատասխանեցնելով Նախագծի և Հավելվածի վերնագրին, իսկ Հավելվածի 3-րդ կետի 2-րդ ենթակետի շարադրանքն առաջարկում ենք հստակեցնել:
	Ընդունվել է:
Նախագծում կատարվել են համապատասխան փոփոխություններ:

	6. Հավելվածի 4-րդ և 5-րդ կետերն առաջարկում ենք միավորել՝ սկզբում նշելով, որ դիմումը մաքսային մարմին է ներկայացվում էլեկտրոնային եղանակով՝ համապատասխան ընթացակարգով, այնուհետև նշել, թե որ դեպքում են դիմումը և դրան կցվող փաստաթղթերն ու տեղեկությունները մաքսային մարմին ներկայացվում թղթային եղանակով: Միաժամանակ, առաջարկում ենք հստակեցնել նաև, թե Հավելվածի 3-րդ կետով սահմանված հիմքերի առաջացման պահից սկսած ի՞նչ ժամկետում դիմումատուի կողմից կարող է ներկայացվել դիմումը:
	Ընդունվել է մասնակի:
Հավելվածի 4-րդ և 5-րդ կետերը խմբագրվել են այնպես, որ առաջարկությամբ ներկայացված մոտեցումը կիրառվի, սակայն այդ կետերը չեն միավորվել:
Դիմում ներկայացնելու համար ժամկետ սահմանելու անհրաժեշտությունը բացակայում է: Նախագծով կարգավորվում են Նախնական որոշման տրամադրման ժամկետները և դրա գործողության ժամկետը, Դիմումատուները ինքնուրույն կորոշեն դիմումի ներկայացման պահը, որից հետո սահմանված ժամկետում կստանան Նախնական որոշում կամ դրա ընդունման մերժումը:

	7. Հավելվածի 8-րդ կետում առաջարկում ենք հստակեցնել «Դիմումատուն Դիմումի հետ ներկայացնում է նաև իր մոտ եղած փաստաթղթերը» ձևակերպումը՝  նկատի ունենալով Հավելվածի 9-րդ կետով նախատեսվող կարգավորումը, որի համաձայն՝ դիմումի հետ մեկտեղ մաքսային մարմին են ներկայացվում դիմումի մեջ ներառված տեղեկությունները հաստատող փաստաթղթերը: Միաժամանակ, Հավելվածի 8-րդ կետի 3-րդ ենթակետի «դ» պարբերությունում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և շաղկապը»՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները: Նույն դիտողությունը վերաբերում է նաև Ձև N 1-ին:
	Ընդունվել է:
Նախագծում կատարվել են համապատասխան փոփոխություններ:

	8. Հավելվածի 10-րդ կետի 1-ին ենթակետի համաձայն՝ Մաքսային մարմինը մերժում է Դիմումի քննարկումը, եթե պահպանված չէ սույն կարգի 3-րդ կետով սահմանված Դիմում ներկայացնելու պահանջներից որևէ մեկը: 
Հավելվածի 3-րդ կետով սահմանված են այն հիմքերը, որոնց դեպքում կարող է Դիմում ներկայացվել:
Տվյալ դեպքում Հավելվածի 10-րդ կետում առաջարկում ենք խմբագրել «պահանջներից որևէ մեկը» ձևակերպումը, քանի որ Դիմում ներկայացնելու համար բավարար է 3-րդ կետով սահմանված հիմքերից որևէ մեկի առկայությունը, մինչդեռ, նման ձևակերպման դեպքում կարող է ընկալվել, որ անհրաժեշտ է պահպանել 3-րդ կետով սահմանված բոլոր պահանջները:
	Ընդունվել է:
Նախագծում կատարվել է համապատասխան փոփոխություն:

	9. Հավելվածի 10-րդ կետի 3-րդ ենթակետի համաձայն՝ Մաքսային մարմինը մերժում է Դիմումի քննարկումը, եթե պահպանված չէ սույն կարգի 9-րդ կետով սահմանված պահանջներից որևէ մեկը: Մինչդեռ, Հավելվածի 11-րդ կետով նախատեսված է, որ այն դեպքում, երբ առկա է սույն կարգի 9-րդ կետով նախատեսված հիմքերից որևէ մեկը, մաքսային մարմինը Դիմումի գրանցման օրվանից 3 աշխատանքային օրվա ընթացքում սույն կարգով նախատեսված Ձև 2-ով ծանուցում է Դիմումատուին՝ առաջարկելով համապատասխանեցնել Դիմումը պահանջվող պայմաններին կամ ներկայացնել բացակայող կամ թերի տեղեկությունները կամ փաստաթղթերը: Միաժամանակ, հարկ ենք համարում նշել նաև, որ Հավելվածի 11-րդ կետում վկայակոչված Ձև 2-ի ծանուցումը վերաբերում է դիմումի քննարկումը մերժելու դեպքերին:
Տվյալ դեպքում առաջարկում ենք Հավելվածի 11-րդ կետում «9-րդ կետով» բառերը փոխարինել «10-րդ կետով» բառերով, ինչպես նաև Հավելվածի 10-րդ և 11-րդ կետերի միջև առկա  անհամապատասխանությունը շտկելու նպատակով հստակեցնել ինչպես Դիմումի մերժման հիմքերը, այնպես էլ Դիմումը վերադարձնելու  հիմքերը, որոնց  առկայության դեպքում Դիմումատուին հնարավորություն է տրվելու Դիմումը համապատասխանեցնել պահանջվող պայմաններին՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի, ինչպես նաև «Վարչարարության հիմունքների և վարչական վարույթի մասին» օրենքի 32-րդ հոդվածի կարգավորումները: Նշվածի համատեքստում անհրաժեշտ է համապատասխան փոփոխություններ կատարել նաև Հավելվածի համապատասխան Ձևերում:
	Ընդունվել է:
Նախագծում կատարվել են համապատասխան փոփոխություններ:


	10. Հավելվածի 9-11-րդ կետերում նախատեսված դեպքերում ի՞նչ ժամկետում է Մաքսային մարմինը քննարկում ներկայացված դիմումը՝ այն ընդունելու կամ մերժելու վերաբերյալ համապատասխան որոշում ընդունելու նպատակով:
	Չի ընդունվել:
Հավելվածի 11-րդ կետում սահմանված է 3-օրյա ժամկետ: 

	11. Հավելվածի 13-րդ կետում առաջարկում ենք նշել Եվրասիական տնտեսական հանձնաժողովի կոլեգիայի 2018 թվականի մարտի 27-ի թիվ 42 որոշման կրճատ անվանումը՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 7-րդ մասի պահանջը, որի համաձայն՝ ենթաօրենսդրական նորմատիվ իրավական ակտի մասերին հղում կատարելիս նշվում են իրավական ակտի կրճատ անվանումը, կետի, ենթակետի կամ պարբերության համարը:
	Ընդունվել է:
Նախագծում կատարվել է համապատասխան փոփոխություն:

	12. Հավելվածի 13-րդ կետով նախատեսվում է, որ դիմումատուից կարող են պահանջվել նաև Եվրասիական տնտեսական հանձնաժողովի կոլեգիայի 2018 թվականի մարտի 27-ի թիվ 42 որոշմամբ հաստատված հիմնադրույթի 7-րդ և 8-րդ կետերով սահմանված փաստաթղթերը:
Հավելվածի վերը նշված կետով նախատեսվում է սահմանել «կարող են պահանջվել» դիսպոզիտիվ բնույթ կրող նորմ, ինչը Մաքսային մարմնին կարող է լայն հայեցողություն ընձեռել, ուստի առաջարկում ենք հստակեցնել, թե որ դեպքերում պետք է դիմումատուից պահանջել ներկայացնել Եվրասիական տնտեսական հանձնաժողովի կոլեգիայի 2018 թվականի մարտի 27-ի թիվ 42 որոշմամբ հաստատված հիմնադրույթի համապատասխան կետերով նշված փաստաթղթերը:
Այս առումով հարկ ենք համարում նշել նաև, որ Եվրասիական տնտեսական հանձնաժողովի կոլեգիայի վերոգրյալ որոշմամբ հաստատված կարգի 7-րդ կետի համաձայն՝ ապրանքների մաքսային արժեքի հսկողություն իրականացնելիս Օրենսգրքի 325-րդ հոդվածի 4-րդ կետին և 326-րդ հոդվածի 1-ին կետին համապատասխան, մաքսային մարմնի կողմից հայտարարատուից հարցվող փաստաթղթերի և (կամ) տեղեկությունների, այդ թվում՝ գրավոր պարզաբանումների ցանկը սահմանվում է՝ հաշվի առնելով ներմուծվող ապրանքների մաքսային արժեքը ոչ հավաստի որոշելու հայտնաբերված հատկանիշները, ինչպես նաև գործարքի պայմաններն ու հանգամանքները, ներմուծվող ապրանքների ֆիզիկական բնութագրերը, որակը և համբավը: Իսկ նույն կարգի 8-րդ կետերով սահմանված փաստաթղթերը կարող են պահանջվել ապրանքների մաքսային արժեքի մաքսային հսկողության իրականացման ընթացքում: Մինչդեռ, խնդրո առարկա Նախագծի կարգավորման առարկան ՀՀ ներմուծվող ապրանքների մաքսային արժեքի որոշման մեթոդների կիրառման վերաբերյալ մաքսային մարմինների կողմից նախնական որոշումների տրամադրման կարգն ու պայմանները, ինչպես նաև նախնական որոշումների կիրառության կարգն ու ժամկետները սահմանելն է, այլ ոչ թե մաքսային հսկողության իրականացման ընթացքում առաջացող իրավահարաբերությունների սահմանումը:
Ելնելով վերը նշվածից՝ գտնում ենք, որ խնդրահարույց է Հավելվածի 13-րդ կետով նախատեսվող կարգավորումը՝ դիմումատուից առանց սահմանված հիմքերի պահանջել Եվրասիական տնտեսական հանձնաժողովի կոլեգիայի 2018 թվականի մարտի 27-ի թիվ 42 որոշմամբ հաստատված հիմնադրույթի 7-րդ և 8-րդ կետերով սահմանված փաստաթղթերը:
	Ընդունվել է:
Նախագծից հանվել է համապատասխան կարգավորումը նախատեսող դրույթը:

	13. Հավելվածի 19-րդ կետի համաձայն՝ նախնական որոշումը չունի պարտադիր իրավաբանական ուժ, այն կարող է չկիրառվել Դիմումատուի կողմից կամ դրանում նշված՝ ապրանքների մաքսային արժեքի որոշման մեթոդը կարող է փոփոխվել հայտարարագրման փուլում՝ կախված հայտարարագրման ժամանակ փաստացի ներկայացված փաստաթղթերից և տեղեկություններից: Նշված կետում առաջարկում ենք հստակեցնել, որ նախնական որոշումը պարտադիր իրավաբանական ուժ չունի Դիմումատուի համար:
	Ընդունվել է:
Նախագծում կատարվել է համապատասխան փոփոխություն:

	14. Հավելվածի 29-րդ կետում առաջարկում ենք նշել նաև նոր նախնական որոշումը Դիմումատուին տրամադրելու եղանակը:
	Ընդունվել է:
Նախագծում կատարվել է համապատասխան փոփոխություն:

	15. Հավելվածի 32-րդ կետի համաձայն՝ սույն կարգի 29-րդ կետով նախատեսված հիմքով նոր նախնական որոշումն ուժի մեջ է մտնում՝ Դիմումատուին ուղարկելու օրվանից: Այս առումով առաջարկում ենք վերանայել որոշումն ուժի մեջ մտնելու ժամկետը՝ հաշվի առնելով «Վարչարարության հիմունքների և վարչական վարույթի մասին» օրենքի 60-րդ հոդվածի 1-ին մասի կարգավորումը, որի համաձայն՝ գրավոր վարչական ակտն ուժի մեջ է մտնում այդ ակտի ընդունման մասին` սույն օրենքի 59-րդ հոդվածով սահմանված կարգով իրազեկելուն հաջորդող օրվանից, ինչպես նաև «Նորմատիվ իրավական ակտերի մասին» օրենքի 23-րդ հոդվածի 6-րդ մասի կարգավորումը, որի համաձայն՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:
	Ընդունվել է:
Նախագծում կատարվել է համապատասխան փոփոխություն:

	16. Հավելվածի 34-րդ կետում առաջարկում ենք «գործող» բառը փոխարինել «ընդունված» բառով:
	Ընդունվել է:
Նախագծում կատարվել է համապատասխան փոփոխություն:

	17. Հավելվածի 35-րդ կետի 3-րդ ենթակետի համաձայն՝ Մաքսային մարմնի կողմից տրամադրված նախնական որոշման գործողությունը դադարեցվում է Մաքսային մարմնի կողմից այնպիսի սխալների հայտնաբերման դեպքում, որոնք թույլ են տրվել նախնական որոշումն ընդունելիս, և որոնք ազդում են ապրանքների մաքսային արժեքի մեթոդի վերաբերյալ որոշման կայացման վրա:
Տվյալ դեպքում առաջարկում ենք հստակեցնել, թե խոսքը ինչպիսի՞ սխալների մասին է, ինչպես նաև կարգավորումը նախատեսելիս անհրաժեշտ է հաշվի առնել, թե ի՞նչ տեսանկյունից է տվյալ սխալն ազդելու Ապրանքների մաքսային արժեքի մեթոդի վերաբերյալ որոշման կայացման վրա: Մասնավորապես, եթե Մաքսային մարմնի կողմից ընդունված նախնական որոշման սխալի դեպքում այն բացասական կամ վատթարացնող բնույթ է կրելու Դիմումատուի համար, ապա այս առումով անհրաժեշտ է նկատի ունենալ «Վարչարարության հիմունքների և վարչական վարույթի մասին» օրենքի 63-րդ հոդվածի 3-րդ մասի կարգավորումը:
	Ընդունվել է:
Նախագծի 35-րդ կետից հանվել է 3-րդ ենթակետը:

	18. Հավելվածի Ձև 1-ում անհրաժեշտ է լրացնել նաև Հավելվածի 8-րդ կետի 3-րդ ենթակետի «խ» պարբերությունով նշված կարգավորմանը համապատասխան դրույթ:
	Ընդունվել է:
Նախագծում կատարվել է համապատասխան փոփոխություն:

	19. Հավելվածի վավերապայմաններում, ինչպես նաև բոլոր Ձևերում առկա հապավումներն անհրաժեշտ է բացել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասի կարգավորումը, որի համաձայն՝ արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:
	Ընդունվել է:
Նախագծում կատարվել են համապատասխան փոփոխություններ:

	20. Ձև 3-ի ծանուցման վերնագիրը, ինչպես նաև 8-րդ կետի բովանդակությունն առաջարկում ենք համապատասխանեցնել Հավելվածի 16-րդ կետին, որի համաձայն՝ Մաքսային մարմինը, նախնական որոշման տրամադրումը մերժելու վերաբերյալ սույն կարգի Ձև 3-ով նախատեսված ծանուցումը ներկայացնում է Դիմումատուին:
	Ընդունվել է:
Նախագծում կատարվել է համապատասխան փոփոխություն:

	21. Հավելվածի Ձևերում առաջարկում ենք «գրանցման հասցե» բառը փոխարինել «բնակության վայր» բառերով՝ նկատի ունենալով ՀՀ Քաղաքացիական օրենսգրքի 23-րդ հոդվածի 1-ին մասի, ինչպես նաև «Բնակչության պետական ռեգիստրի մասին» օրենքի 5-րդ հոդվածի 1-ին մասի 7-րդ կետի դրույթները:
	Ընդունվել է:
Նախագծում կատարվել է համապատասխան փոփոխություն:



